
MENDJAGA PADA APA JANG KETJIL.








kabintjana'an besar, apalagi dari sebab soedah ternjata dengen terang sekalih, segala kakaja'an atawa kasenangan doenia sifatnja tida kekel, hingga siapa poenjaken itoe, bakal lekas kailangan kombali. Maka orang Boediman tida maoe djadi toekang mengatoer aken memperbaeki apa jang Natuur soedah tetepken; djoega tida maoe memegang atawa mempoenjai, kerna siapa ada poenja gedong, aken alamken kadjengkelan djikaloe itoe gedong terpaksa didjoeal, atawa djadi roesak lantaran gempah boemi atawa terbakar; siapa mempoenjai kekasih, djoega aken alamken kadoeka'an heibat djikaloe itoe orang jang ditjinta meninggal doenia atawa balikin belakang padanja. Maka tida maoe mempoenjai dan tida maoe mengatoer, ada sikep paling selamet boeat terbebas dari segala gontjangan dan kadoeka'an. (Ajat 10-13).


Dalem kalangan kabatinan ada banjak sekalih orang jang lagi tjoba tjari katentreman dan kasampoerna'an, sasoedah bergoelet sakean lama terpaksa lepasken kombali maksoednja, jang dianggep terlaloe soeker boeat disampeken. Begitoepoen dalem penghidoepan doenia, tiada koerang orang jang gagal satengah djalan. Ini kagagalan, menoeroet pendapelan Lao Tze, ada dari lantaran itoe orang koerang sabar dan tetep hati aken melawan kasoekeran dan rintangan, hingga djoestroe koetika pakerdja'annja ampir berhatsil, ia soedah keboeroe bosen atawa ilang nafsoe boeat landjoetken. Maka aken sampeken saroepa maksoed — lahir atawa batin — boekan sadja orang moesti berlakoe giat dan bergoembirah pada permoela'annja, hanja moesti tinggal tetep bekerdja keras sampe pada achirnja, kerna dimana ada kamaoean jang keras

